
Službene novine Kantona Sarajevo, broj 27/24
Na osnovu čl. 21. stav (5) tačka a), 23. stav (3) tačka d) Zakona o unutrašnjim poslovima Kantona Sarajevo ("Službene
novine Kantona Sarajevo", br. 1/16, 26/19, 31/19 i 39/20) i člana 127. stav (1) tačka c), a u vezi sa članom 10. stav (2)
Zakona o policijskim službenicima Kantona Sarajevo ("Službene novine Kantona Sarajevo", br. 38/18, 26/19 i 39/20), na
prijedlog policijskog komesara, ministar unutrašnjih poslova Kantona Sarajevo donosi

PRAVILNIK

O DOPUNI PRAVILNIKA O NAČINU POSTUPANJA POLICIJSKIH SLUŽBENIKA UPRAVE POLICIJE MINISTARSTVA
UNUTRAŠNJIH POSLOVA KANTONA SARAJEVO PRILIKOM OBAVLJANJA POLICIJSKIH POSLOVA I PRIMJENE

POLICIJSKIH OVLAŠTENJA

Član 1.
(Novi član 59a.)

U Pravilniku o načinu postupanja policijskih službenika Uprave policije Ministarstva unutrašnjih poslova Kantona Sarajevo
prilikom obavljanja policijskih poslova i primjene policijskih ovlaštenja ("Službene novine Kantona Sarajevo", broj 2/20) iza
člana 59. dodaje se novi član 59a. koji glasi:

"Član 59a.
(Upotreba "body" kamere)

(1) Policijski službenici prilikom obavljanja policijskih poslova i primjene policijskih ovlaštenja mogu koristiti tehnički uređaj
"body" kameru za audio i video snimanje na javnim mjestima.

(2) "Body" kamera je mini video kamera koja će biti pričvršćena na pogodnom mjestu uniforme iznad pojasa.

(3) "Body" kamera će biti postavljena tako da snima prostor ispred policijskog službenika.

(4) Policijski službenik je dužan da prilikom obavljanja policijskih poslova i primjene policijskih ovlaštenja, upozna lice
prema kome se primjenjuju, da se snima. U izuzetnim slučajevima, kada upoznavanje lica, može ugroziti sigurnost
policijskog službenika ili drugog lica ili dovesti u pitanje postizanje zakonitog cilja koji opravdava primjenu policijskog
ovlaštenja, policijski službenik može odgoditi upoznavanje lica da će se koristiti "body" kamera. Čim navedene okolnosti
prestanu, policijski službenik obavijestit će lice da da se koristi "body" kamera.

(5) Kada policijski službenik ne primjenjuje policijske ovlasti kamera će biti ugašena.

(6) O početku korištenja "body" kamere javnost će biti upoznata putem sredstava javnog informisanja i na zvaničnoj web
stranici Ministarstva unutrašnjih poslova Kantona Sarajevo.

(7) Policijski službenici su prije početka upotrebe "body" kamere dužni da prođu obuku o korištenju iste."

Član 2.
(Stupanje na snagu)

Ovaj pravilnik stupa na snagu narednog dana od dana objavljivanja u "Službenim novinama Kantona Sarajevo"

Broj 01-9-4-24548/24
04. jula 2024. godine

Sarajevo

Ministar
Admir Katica, s. r.

Hvala što ste naš pretplatnik. Koristite pogodnosti koje dobijate
pretplatom.

Kontakti
Centrala
Tel: 033/722-030
Uredništvo
Tel: 033/722-038
Pravna služba
Tel: 033/722-051
Računovodstvo
Tel: 033/722-045, Fax: 033/722-046
Pretplata
Tel: 033/722-054
Ekspedit
Tel: 033/722-041

Email (mailto:info@sllist.ba)

Email (mailto:oglasi@sllist.ba)

Prodaja
Tel: 033/722-079
Oglasni odjel
Tel: 033/722-049 i 033/722-050, Fax: 033/722-074
Tehnički sekretar
Tel: 033/722-061, Fax: 033/722-064
Ured direktora
Tel: 033/722-061
Komercijala
Tel: 033/722-042

